
Креатив ҳисобни жорий қилиш муаммолари 

 

 Креатив ҳисоб атамаси бутун дунёда кенг тарқалди ва шунинг учун уни 

тадқиқ қилиш катта қизиқиш уйғотмоқда. Шу боисдан мақолада креатив 

ҳисобнинг ижобий ва салбий томонлари атрофлича ўрганилган, уни қўллаш 

чегаралари ва шартлари белгилаб берилган ҳамда илмий асосланган. 

Шунингдек, хорижлик олимларнинг креатив ҳисобни жорий этиш борасидаги 

фикрлари умумлаштирилган ва талқинлари тизимлаштирилган. 

Калит сўзлар: креатив ҳисоб, креатив ҳисоб фойдасига аргументлар, 

креатив ҳисобнинг рухсат этилган чегаралари, креатив ҳисоб бўйича чекловлар, 

ахлоқий меъёрлар. 

 

Феномен креативного учета получил широкое распространение по всему 

миру, в связи с чем интерес представляет анализ его последствий. Целями 

исследования является комплексное авторское исследование позитивных и 

негативных сторон креативного учета, определение и обоснование пределов и 

условий его  допустимости. В результате исследования выделены морально-

этические предпосылки, дающие основания для позитивной и негативной 

оценок креативного учета. Обобщены аргументы в пользу допустимости 

применения креативного учета, приведенные в трудах зарубежных авторов, и 

систематизирована их авторская интерпретация.  

Ключевые слова: креативный учет, аргументы в пользу креативного 

учета, допустимые пределы креативного учета, ограничения креативного учета, 

этические нормы 

 

Ҳозирги кунда бухгалтерия ҳисобининг ривожланиши хўжалик 

жараёнларини тан олиш, баҳолаш ва акс эттириш қоидаларининг доимо 

мураккаблашиб бориши билан боғлиқ бўлмоқда. Шу билан бирга, баъзи бир 

муҳим масалаларнинг бир қисми бухгалтерия ҳисобини тартибга солувчи 

хужжатларда ёритилмаяпти. Шуни ҳам таъкидлаш керакки, бухгалтерия 

ҳисобини ривожланишининг суръати бизнесни ривожланиш даражаси билан 

бир хилда бўлмаяпти. Бундан ташқари, тартиб-қоидалар қанчалик мураккаб 

бўлса, уни тўғри талқин қилиш ва молиявий ҳисоботларда молиявий 

ахборотларни шакллантириш учун қабул қилинган ёндашувни амалга ошириш 

учун кўпроқ имкониятлар пайдо бўлади. Буларнинг барчаси эса креатив 

ҳисобни юритиш учун зарур шарт-шароитларни яратади. 

Иқтисодий адабиётларда "Креатив ҳисоб" атамаси London Evening 

Standard номли Британия газетасининг муҳаррири Иэн Гриффитс томонидан 

1986 йилда худди шу номдаги китобни нашр этилганлиги ва инглиз тили 

лексиконига киритилганлиги ҳақидаги фикр кенг тарқалган [1]. Бироқ, бу 

версияни нотўғри деб ҳисоблаш учун асослар етарлидир. Чунки, креатив ҳисоб 

тушунчаси бир оз олдин тахминан ХХ асрнинг ўрталарида пайдо бўлган, 1968 

йилда "creative accounting" ибораси биринчи марта кино экранларида янграган. 

Эътиборли жиҳати шундаки, 1968 йилда креатив ҳисоб феноменига 

бағишланган илмий нашрлар пайдо бўлди, уларнинг ичида айниқса                                 

Р. Копелэндни "Даромадни юмшатиш" [2] асари муҳим ўрин тутади. Шу билан 

бирга, тадқиқотлар шуни кўрсатадики, ушбу мавзу бўйича хорижий олимлар 

тадқиқот фаолиятининг энг юқори нуқтаси 1980–1990 йилларнинг охирига 

тўғри келади. 

Шуни ҳам таъкидлаш керакки, Иэн Гриффитснинг 1986 йилда юқорида 

таъкидланган асари чоп этилгандан ва оммалашуви бошланганидан буён [3] 

"креатив ҳисоб" тушунчаси деярли барқарор салбий коннотацияга эга бўлди. 

Бунга инглиз тадқиқотчиси ўз китобининг номини "Сизнинг даромадингизни 

қандай қилиб сиз хоҳлаётган миқдорда бўлишига эришиш мумкин" сарлавҳаси 

остида чоп этганлиги сабаб бўлган. Креатив ҳисобни "Троян отидан кейинги 

энг нозик ҳийла" деб ифодалаш муаллиф томонидан 1-жадвалда тақдим этилган 

ушбу концепциянинг тавсифлари ва шарҳларида ҳам акс эттирилган.  

1-жадвалда келтирилган креатив ҳисобга оид таърифлар ва талқинларни таҳлил 

қилиш хорижий олимлар томонидан келтирилган мазкур феноменга хос 

қуйидаги бир қатор барқарор хусусиятларни аниқлашга имкон берди: 

 – биринчидан, креатив ҳисобни ривожлантириш учун "озиқлантирувчи 

муҳит" - бу бўшлиқлар ва зиддиятликлар, шунингдек, бухгалтернинг 

профессионал фикрини шакллантиришга сабаб бўладиган бухгалтерия 

қоидаларида мавжуд бўлган ўзгарувчан ва ноаниқ меъёрлар ҳисобланади; 

- иккинчидан, креатив ҳисоб корхонанинг бошқарувчилари ёки 

бухгалтерия ходимларининг кучли иродаси билан яратилади; 

- учинчидан, креатив ҳисоб ҳисоб маълумотлари ва ҳисобот 

кўрсаткичларини манипуляция қилиш учун таҳлилий ҳисоб-китобларни 

тайёрлашни ўз ичига олади; 

- тўртинчидан, умумий услубий ёндашув ва креатив ҳисоб контекстидаги 

аниқ тартиб-қоидалар ҳамда маълумотларни манипуляция қилиш методикаси 

сифатида менежментнинг асосий манфаатдор томонлар, яъни молиявий 

ҳисоботнинг асосий фойдаланувчилари учун компаниянинг керакли молиявий 

имижини яратиш борасидаги  истакларини бажаришга қаратилган; 

- бешинчидан, кўпинча креатив ҳисоб манфаатдор томонларнинг компания 

учун ноодатий бўлган "кескин ҳаракатлари" ва “ваҳимали” харакатларини 

олдини олиш мақсадида молиявий кўрсаткичларни ўзгартириш воситаси 

сифатида ишлатилади. Шу билан бир қаторда, деярли барча таърифларда 

креатив ҳисобни фойдаланувчиларни ҳисоботларни нотўғри талқин қилишга 

йўналтиришдан тортиб корхонани "имиж эҳтиёжлари" ва молиявий ҳолатини 

"ҳаспўшлаш" учун "оддий маслаҳатлар" беришгача бўлган салбий фикрлар 

мавжуд. 

Шундай қилиб, йигирманчи асрнинг охирига келиб, креатив ҳисоб барқарор 

салбий обрўга, Сарбейнс–Окслининг машҳур Қонунини (Sarbanes– Oxley Act of 

2002) қабул қилинишига сабаб бўлган бир қатор бутун дунёга шов-шув бўлган 

банкротликларни юз бериши натижасида ўсиш тенденциясига эга бўлган 

"мутлоқ ёвузлик" образи деган номни олди. 

1-жадвал 

Хорижий олимларнинг тадқиқотларида “креатив ҳисоб” 

тушунчасини таърифлари ва талқинлари 

 
Муаллифлар Таърифлар 

Р.Кoпeлэнд  Креатив ҳисоб ҳар бир алоҳида ҳолатда такрорланувчи бухгалтерия ҳисоби 

ва ҳисоботларни шакллантириш қоидаларини танлашни назарда тутади, 

бунинг самараси ҳисоботларда мавжуд бўлган тренддан минимал фарқда 

даромад оқимини кўрсатишда кўринади 

 A.Бaрнеу, 

Ж.Ронен, 

С.Садан 

Креатив ҳисоб-бу фирма учун нормал деб ҳисобланган даромад даражаси 

атрофида ўзгаришларни қасддан бостиришдир 

 Л.Меткалф "Креатив ҳисоб" атамаси корпорацияларга ўзларининг бизнес 

фаолиятининг моҳиятини тўлиқ акс эттирмайдиган молиявий натижаларни 

ҳисоботларда акс эттиришда ёрдам бериш учун танланган бухгалтерия 

техникасини тавсифлаш учун кенг қўлланилади… Креатив ҳисобни 

алдамчи, нотўғри бухгалтерия ҳисоби синоними сифатида ифодалаш 

мумкин… Креатив ҳисоб усуллари улар кўп ҳолларда мавжуд холатни 

нотўғри талқин қилинишига олиб келишига қарамасдан бухгалтерия 

ҳисобининг умумий қабул қилинган тамойиллари сифатида 

қўлланилаётганлиги сабабли эътиборга лойиқдир 

 Ж. Симпсон, 

Э. Уайнер  

Креатив ҳисоб - бу компаниянинг ҳақиқий молиявий ҳолатини “безаш” 

учун бухгалтерия ҳисобига оид меъёрий хужжатлардаги "бўшлиқлар"дан 

фойдаланиш демакдир 

K. Шиппер  Креатив ҳисоб ҳисоботларни тайёрлаш жараёнларига мақсадли аралашув 

руҳида "ахборотни ошкор қилишни бошқариш" деб талқин қилиниши 

мумкин 

K.Насер  Креатив ҳисоб бухгалтерия маълумотларини меъёрий хужжатлардаги 

бўшлиқлар ва молиявий ҳисоботларни мавжуд ҳолатидан уни ишлаб 

чиқувчилари нуқтаи назаридан энг мақбул ҳолатга айлантириш мақсадида 

баҳолаш ва ошкор қилиш усулларини танлаш имкониятларидан 

фойдаланиш орқали манипуляция қилиш жараёнидир. 

Л.A.Рoжo  Креатив ҳисоб-бу компаниянинг имижига йўналтирилган ва қисқа 

муддатли спекулятив фикрлаш натижасида юзага келган тизимдир 

A.K.Шaх  Креатив ҳисоб-бу молиявий ҳолатнинг ўзи учун энг мақбул суратини 

тасвирлаш учун бухгалтерия қоидаларидаги бўшлиқлар ва ноаниқ 

холатлардан унумли фойдаланишдир 

O.Aмaт, 

Ж.Блейк, 

Ж.Доудс  

Креатив ҳисоб-англо-саксон мактабининг бухгалтерия ҳисобидаги ўзига 

хос ёндашуви бўлиб, ўзининг батафсил кўрсатмалари билан ажралиб 

турадиган континентал-Европа моделидан фарқли равишда у 

ўзгарувчанлик ва фикрлар эркинлиги билан ажралиб туради 

К. Mулфорд,  

Э.Комискей  

Креатив ҳисоб-бухгалтерия ахборотидан фойдаланувчиларни қарор қабул 

қилишига таъсир ўтказиш мақсадида бухгалтерия ҳисоби тартиб-қоидалари 

ва уни доирасидан ташқарида рухсат этилган молиявий кўрсаткичларни акс 

эттиришнинг барча усуллари тўпламидир 

A.Риачи-

Бeлкогауи  

Креатив ҳисоб-бу операциялар, воқеалар ва хўжалик фаолиятининг 

ҳақиқий ҳолати ҳақидаги маълумотларни яқинлаштиришдан фарқ 

қиладиган счетлар ўртасида четланишларга эришишга ёрдам берувчи 

воситадир 

Буни акси ҳам юз берди, яъни, жорий асрнинг бошида креатив ҳисобнинг 

"дафн маросими" билан бир вақтда, илмий муҳитда унинг мутлақо салбий 

баҳосининг ўзига хослиги ва қонунийлиги ҳақида шубҳалар ҳам пайдо бўла 

бошлади. 

Хорижий иқтисодчи олимлар креатив ҳисоб тушунчаси ҳақидаги салбий 

баҳо ва тасаввурларга эътиборни қаратиш билан бир қаторда мазкур ҳисобдан 

биринчи навбатда, касбий этика институтларининг ривожлантириш натижасида 

ҳисоботнинг ишончлилигини таъминлаш воситаси сифатида фойдаланиш 

имкониятларини очиб берадиган далилларни шакллантиришга ҳаракат 

қилишган. 

Ушбу мунозараларни кучайиши оқибатида 2000 йилларни охирига келиб 

креатив ҳисоб борасида муқобил нуқтаи назарлар пайдо бўла бошлади.  Унда 

креатив ҳисобни бозор иқтисодиётида муқаррар равишда пайдо бўладиган ва 

амал қиладиган ҳодиса сифатида эмас, балки бухгалтер касбининг ахлоқий 

масалаларига мутлақо зид бўлмаган ва улардан фойдаланиш инқирозга қарши 

катта салоҳиятга эга бўлган корхонанинг молиявий ҳолатини бошқариш 

воситаси сифатида қаралган. 

Россияда креатив ҳисоб муаммоларини биринчи бўлиб ўрганган ва уни 

"яхши ном"ини тиклашга уринаётган тадқиқотчилар  А. А. Шапошников ва           

Я. И. Устинова ҳисобланади. 

 А. А. Шапошников ва Я.И.Устинова бухгалтерия ҳисоби сохасидаги 

ижодий ёндашувни ривожлантиришга ёрдам берадиган бир қатор омилларни 

ажратиш ва тавсифлаш орқали маълум бир хулосани шакллантирган. Ушбу 

хулосага кўра креатив ҳисобни "... бизнес қиймати ўзгаришидаги асосий 

йўналишларни аниқлаш ва компаниядаги ҳақиқий ахволни ишончли ҳамда 

ҳаққоний ифодалаш учун қўллаш мақсадга мувофиқдир"[4]. Шундай қилиб, 

жорий асрнинг иккинчи ўн йиллигида Россияда креатив ҳисобга нисбатан 

муқобил анъанавий қарашлар тизими пайдо бўлди, ушбу холат эса  бухгалтерия 

ҳисоби фани олимлари томонидан креатив ҳисоб масаласида янада кўп баҳс-

мунозаралар ўтказиши учун қўшимча шарт-шароитлар яратилишига сабаб 

бўлди. 

 Шу билан бирга, ХХI асрнинг иккинчи ўн йиллигида "ижодий" ҳисобнинг 

қуйидаги учта географик йўналтирилган концепцияси шакллантирилди: 

– Америка, яъни молиявий муҳандислик ва пул оқимларини бошқариш 

("тушумларни тартибга солиш", "тушумларни бошқариш" ва ҳ.к.) билан 

биргаликда бухгалтерия ҳисобини боғлайдиган "теглар"дан фойдаланадиган 

концепция; 

- континентал-европа - асосан баланс кўрсаткичларини манипуляция 

қилиш билан боғлиқ бўлган "креатив ҳисоб" атамаси кенг тарқалган концепция; 

- Жанубий-Шарқий Осиё - контекстида пул оқимини бошқариш 

воситалари ва "балансни тартибга солувчи" бухгалтерия методларининг 

потенциалини қўллаш имкониятини назарда тутадиган "косметик ҳисоб" 

атамаси кенг тарқалган концепция. 

Креатив ҳисоб бухгалтерия ҳисоби ва молиявий ҳисобот 

стандартларининг умумий қабул қилинган тамойиллари талабларига бўлган 

муносабатига кўра қуйидаги учта турга ажратилади: 

- GAAPга зид бўлган креатив ҳисоб; 

- умумий қабул қилинган принциплар билан алоқаси бевосита ёки 

зиддиятли характерга эга бўлган креатив ҳисоб; 

- GAAP ва IFRS принципларига органик равишда боғлиқ бўлган креатив 

ҳисоб. 

Ушбу учта креатив ҳисоб турида мазкур тадқиқотда ифодаланган илмий 

ва профессионал жамоаларнинг креатив ҳисобга оид тасаввурларини 

трансформацияси, шунингдек, иқтисодчи олимлар ва амалиётчиларнинг 

креатив ҳисобнинг бозор иқтисодиётидаги роли ҳақидаги фикр-мулоҳазаларини 

ўзгаришларини ифодаловчи  ўзига хос "маятник" яққол кўзга ташланади (1-

расм). 

1-расм 

Илмий ва профессионал жамиятларда креатив ҳисобга бўлган 

муносабат"Маятниги"(1970–2030 йй.) 

Креатив ҳисобга бўлган муносабат 

Баланс сиёсати концепциясининг тўлиқ таърифи қуйидагича: "Баланс 

сиёсати амалдаги бухгалтерия тамойиллари ва стандартлари доирасида 

корхоналарни ривожлантириш учун олдиндан белгиланган стратегик 

мақсадларга мос келадиган кўрсаткичларни шакллантириш мақсадида баланс 

шакли ва мазмунига онгли равишда таъсир кўрсатишдан иборатдир "[5]. 

Шундай қилиб, баланс сиёсати бухгалтерия методологиясини белгилайдиган 

қонунчилик чекловлари доирасида қатъий равишда амалга оширилиши билан 

ажралиб туради. Креатив ҳисобда эса корхонанинг мол-мулки ёки молиявий 

аҳволини ўзи ҳохлаган ёки мақсадга мувофиқ деб топган нуқтаи назардан 

тақдим этиш назарда тутиладиган, айнан, амалдаги тартибга солувчи меъёрий 

хужжатлар  доирасида амалга оширилиши шарт эмас[6]. 

Манба: П.П. Баранов. Креативный учет в контексте концепции достоверного и 

добросовестного взгляда: pro et contra. Международный бухгалтерский учет, 2017, том 20, 

выпуск 1, страницы 16–34. http://fin-izdat.ru/journal/interbuh/ 

Креатив ҳисобга кўпинча баланс сиёсатининг йўналиши сифатида 

қаралади. Аслида ҳар иккаласи ҳам молиявий ҳисобот кўрсаткичларини 

тартибга солиш учун ижодий ёндашувга асосланади. Шу билан бирга, ушбу 

тушунчалар сезиларли даражада бир биридан фарқ қилади.  

Креатив ҳисобни ривожланишига: 

 1) корхона эгалари ва маъмурият ўртасидаги агентлик муносабатларининг 

мавжудлиги (бундай ҳолда, креатив ҳисоб умуман стандартларни четлаб 

ўтишда ёки бугунги кунда қабул қилинган метод ва стандартларнинг 

"ноанъанавий" талқини сифатида амалга оширилади); 

 2) бухгалтерия ҳисоби тартиб-қоидаларининг ноаниқлиги (креатив ҳисоб 

бухгалтерия ҳисобига оид низомларининг ноаниқ стандартларига асосланган 

бўлиб, муқобил стандартлар бўйича белгиланган бухгалтерия қоидаларини 

талқин қилиш учун тақдим этилган "эркинлик" стандартларидан 

фойдаланилади); 

 3) бизнесни юритиш методи ва технологияларини ривожланиши (бизнес 

қонунчилик ва бухгалтерия ҳисобига оид қоидалардан тез ривожланмоқда, 

бухгалтерия унга етиб олишга мажбур ва бунга креатив ҳисобни юритиш 

орқали эришилади); 

4) бошқарувнинг ҳисобдорлиги ва ресурсларни тақсимлаш вазифаси 

ўртасидаги зиддият (компаниялар ўртасидаги рақобат ва ресурсларни 

чекланганлиги компанияни ҳисоботларни “ҳаспўшлаш” ва кўрсаткичларнинг 

ижобий динамикасини намойиш этишга рағбатлантиради, бошқарувнинг 

ҳисобдорлиги эса маъмурият фаолиятининг натижаларини энг яхши кўринишда 

тақдим этишга интилишига олиб келади) хизмат қилади[7]. 

Ҳисоботларни тайёрлашга ижодий ёндашувни ривожлантиришда 

қуйидаги ҳолатлар муҳим рол ўйнайди: 

- бухгалтерия ҳисоботи фойдаланувчиларининг турли гуруҳларида 

маълумотларнинг таркиби ва мазмуни бўйича турлича эҳтиёжлар пайдо 

бўлганда молиявий ҳисоботни шакллантириш жараёнида амалиётчи 

бухгалтердан турли компромиссларга бориш талаб қилинади; 

- бухгалтерия ҳисоби соҳасидаги норматив-ҳуқуқий тартибга солишнинг 

чекланганлиги ва меъёрий тартибга солишнинг амалиёт эҳтиёжларидан орқада 

қолиши; 

- айрим корхоналарнинг молиявий ҳисобот кўрсаткичларини тўлиқ 

бирлаштиришга имкон бермайдиган индивидуал хусусиятларининг кўплиги. 

Компаниянинг молиявий ҳисоботларини шакллантириш профессионал 

фикр ва тажриба талаб қилинадиган баҳолашни талаб қилади. Бекорга хорижий 

олимлар М. Р. Мэтьюс ва М. Б. Перера: «Бухгалтерия ҳисобида ижтимоий фан 

сифатида ҳеч қандай ўзгармас қонунлар ва ҳақиқатлар мавжуд эмас. 

Бухгалтерия кўрсаткичларининг қийматлари ҳисоботларини тузадиган ва 

ўқийдиган кишиларга берилади", - деб таърифламаган[8]. Шунинг учун, 

компаниянинг узоқ муддатли фаолияти ҳақидаги ҳисоботларини тузиш креатив 

ҳисобни қўллаш учун жуда кўплаб имкониятларни очади, хусусан: 

- ҳисобот даврлари бўйича даромад кўрсаткичларига “тузатишлар 

киритиш” (айрим харажатларни сарфлаш ёки сарфламаслик, фойдани ҳисобот 

даврлари ўртасида қайта тақсимлаш ва ҳ. к.); 

- ҳисобот кўрсаткичларини ўзгартириш ва захираларни яшириш 

(молиявий кўрсаткичларни ҳохлаган вақтда исталган рақамларга келтириш, шу 

жумладан, харажатларни ҳисобдан чиқариш орқали қонун ҳужжатларида 

белгиланган ҳисоб-китоблар учун эмас, савдо ҳажмини ошириш учун 

ширкатлар ўртасида бир хил маҳсулотни сотиш бўйича операциялар, векселлар 

алмашинуви ва дўстона компаниялар ўртасида даъво ҳуқуқини бериш, бундай 

компаниялар ўртасидаги битимларни бозор баҳосида эмас, балки шартнома 

нархларида амалга ошириш ва бошқалар); 

- балансдан ташқари молиялаштириш (компаниянинг ортиб бораётган 

қарзлари молиявий ҳисоботларда, шу жумладан лизинг операцияларини акс 

эттиришда ва ҳоказоларда акс эттирилмайди); 

- бошқа методлар (бухгалтерия сиёсати ҳақидаги ахборотларни тўлиқ 

ошкор қилмаслик, активларни нотўғри қайта баҳолаш ва ҳ.к.). 

Шу билан бирга, креатив ҳисобнинг ҳар қандай методини қўллаш 

вақтинчалик чора эканлигини унутмаслик керак. Креатив ҳисоб узоқ 

истиқболда ўз ўзидан зарарни фойдага айлантира олмайди ёки банкротлик 

хавфини олдини ола олмайди. 

Креатив ҳисоб кўпгина афзалликларга эга ва улар қуйидагилардир: 

а) мазкур ҳисоб тури бухгалтернинг профессионал фикрини амалга 

оширишнинг натижасидир (амалдаги бухгалтерия ҳисобини тартибга солувчи 

қонунчиликда назарда тутилган муқобил вариантлардан бирини танлаш; 

мавжуд умум қабул қилинган меъёрларни тўлдириш, такомиллаштириш, 

деталлаштириш; меъёрий-хуқуқий хужжатлардаги бўшлиқларни тўлдириш; 

улардаги зиддиятликларни ҳал қилиш; ҳақиқий молиявий ахборотни ошкор 

қилишга ёрдам бермайдиган меъёрий кўрсатмалардан воз кечиш ёки унга риоя 

қилиш зарурлиги тўғрисида қарорлар қабул қилиш): 

б) бухгалтерия тизимини муайян корхонанинг эҳтиёжлари учун 

индивидуаллаштириш имконини беради ва компанияларнинг молиявий 



237 
 

ҳисоботларидаги бухгалтерия тартибга солишнинг қатъий талабларига қатъий 

риоя қилиш натижасида муқаррар юзага келадиган бир томонлама 

хатоликларни бартараф этади; 

в) бетарафлик тамойилларига риоя қилиш, ахборотларнинг ҳаққонийлиги, 

уни тақдим этиш ва ошкор қилишнинг ўз вақтидалилигига эришиш мумкин 

бўлган махсус ҳисоб муҳитини яратади; 

г) бизнесни амалга оширишнинг янги, мураккаб усулларини пайдо 

бўлиши, янги усул ва тузилмаларнинг ўзгариши ҳамда ҳосил бўлиши 

натижасида бухгалтерия методларини (хусусан, энг яхши тажрибаларни тўплаш 

ва умумлаштириш орқали) такомиллаштирилиши ва ҳисоб фикрининг 

ривожланишини таъминлайди. 

Юқоридаги афзалликлар билан бир қаторда креатив ҳисобни бир қатор 

камчиликлари ҳам мавжуд, хусусан: 

1) молиявий ҳисобот маълумотларининг субъектив ва шартли 

маълумотлар эканлиги; 

2) ҳисоботни ўзгартириш ва сохталаштириш бўйича юқори рискни 

мавжудлиги; 

3) молиявий ҳисоботлардан фойдаланиш орқали фирибгарлик ва бошқа 

ноқонуний хатти-ҳаракатлар қилиш учун кенг имкониятлар ("ижодий ёндашув 

ва фирибгарлик ўртасидаги чегарани одатда ажратиб бўлмайди")га эга 

бўлиш[9]. 

Бошқача қилиб айтганда, креатив ҳисоб "жойида" фойдаланилганда: 

бизнес қийматини ўзгаришининг асосий тенденцияларини аниқлаш ва 

компаниядаги мавжуд ҳолатнинг ишончли ва ҳаққоний картинасини тақдим 

этишда айниқса, янги операцияларни ҳисобда акс эттиришнинг бошқа 

методлари мавжуд бўлмаса кўзланган самарани беради. Унинг салбий томони 

"акциядорлар, инвесторлар ва бошқа манфаатдор томонлар кўзи олдида ўз 

фаолиятини янада мақбул ва фойдали тарзда тақдим этиш учун корхона 

счетларини “ўзгартириш” жараёни; компаниянинг ҳақиқий ҳолатдан кўра 

кўпроқ керакли ҳар қандай ҳолатни ифодаловчи бухгалтерия методи" 

эканлигидир[10]. 

 Умуман олганда, бугунги кунда креатив ҳисобнинг ривожланиши секин, 

бироқ тўғри йўлдан кетмоқда. Бу, биринчи навбатда, компаниянинг эгалари ва 

маъмурияти ўртасида бошқарув функцияларини тақсимланиши билан 

боғлиқдир. Бухгалтерия ҳисоби ва ҳисоботи фирма маъмуриятининг назорати 

остида бўлади, шунинг учун, ҳисобот тақдим этиш орқали мулк эгалари олдида 

ўз фаолияти натижалари ҳақида ҳисобот бериш, маъмурият, имкони борича, 

улар томонидан бошқарилаётган фирманинг мол-мулки ва молиявий 

ҳолатининг салбий тарафини яшириш ва ижобий томонларини "ошириб 

кўрсатиш"га харакат қилади [11]. 

Иккинчидан, бухгалтерия ҳисобини тўлиқ қатъий тартибга солишнинг 

имкони йўқлигини унутмаслик керак. Барча хўжалик жараёнлари, уларни 

ҳисобда баҳолаш ва қайд этиш методлари меъёрий-хуқуқий хужжатларда тўлиқ 

тартибга солингандагина компаниянинг мол-мулки ва молиявий аҳволини 

шакллантиришда мутлақо аниқликка эришиш мумкин. Бундан ташқари, 

бухгалтерия ҳисобини бундай қатъий тартибга солишга уриниш натижасида 

ҳар бир муайян вазият учун кўплаб кўрсатмалар пайдо бўлади. Бу эса 

бухгалтернинг функцияларини қоидаларга кўр-кўрона риоя қилишига ва мазкур 

касб учун ўта муҳим бўлган профессионал фикрлаш жиҳатини истисно 

қилинишига олиб келади[12]. 

Юқоридагиларни умумлаштириб, креатив ҳисоб ҳисобот 

фойдаланувчиларига норматив-ҳуқуқий қоидалар талабларига қўшимча 

равишда ахборот йўқотишлар ҳамда қабул қилинган қарорларга берилган 

изоҳларни тўлдириш орқали қўшимча маълумотларни тақдим этади, бу эса 

корхонанинг инвестицион жозибадорлигини ортишига имконият яратади, деган 

хулосага келиш мумкин. 

